
ЎЗБЕКИСТОН  РЕСПУБЛИКАСИ  НОМИДАН
ҲУКМ

2022 йил февраль ойининг 9 кунида, жиноят ишлари бўйича Наманган шаҳар суди, Давлатабод туманидаги “Умид” МФЙ биносида, сайёр ва очиқ суд мажлисида,

раислик қилувчи, судья: Э.Пирматов,

судья ёрдамчиси М.Тажибоевнинг котиблигида, тарафлардан Наманган шаҳар прокурорининг катта ёрдамчиси О.Мамаджонов, судланувчи И.Пўлатов ва унинг ҳимоячиси-адвокат М.Орзикуловнинг иштирокида, Ўзбекистон Республикаси ЖКнинг 226-моддаси 1-қисми билан айбланган
Пулатов Исмоил Эргашбоевич, 1981 йил 9 февраль куни Уйчи туманида туғилган, ўзбек, Ўзбекистон фуқароси, маълумоти ўрта, 
2 та оиладан жами 3 нафар фарзанди бор, устачилик билан шуғулланади, муқаддам:

1) Давлатобод туман судининг 05.12.1997 йилдаги ҳукмига кўра ЖКинг 169-моддаси 3-қисми “б” банди билан юритилган жиноят иши 03.12.1997 йилдаги “амнистия акти”га асосан тугатилган;

2) Давлатобод туман судининг 31.10.1998 йилдаги ҳукмига кўра ЖКнинг 166-моддаси 2-қисми “а” банди билан 4 йил озодликдан маҳрум қилиш жазосига суддланган;

3) Давлатобод туман судининг 14.08.2001 йилдаги ҳукмига кўра ЖКнинг 164-моддаси 4-қисми “в” банди, 277-моддаси 2-қисми “а” банди ва 127-моддаси 3-қисми билан ЖКнинг 59-моддаси тартибида 9 йил 6 ой озодликдан маҳрум қилиш жазосига судланган, 
12.10.2010 йилда жазони тўлиқ ўтаб озод этилган;

4) жиноят ишлари бўйича Наманган шаҳар судининг 
23.03.2017 йилдаги ҳукмига кўра ЖКнинг 169-моддаси 3-қисми “а” банди билан 5 йил озодликдан маҳрум қилиш жазосига судланган, жиноят ишлари бўйича Зангиота туман судининг 31.05.2019 йилдаги ажримига кўра ўталмаган 2 йил 9 ой 29 кун озодликдан маҳрум қилиш жазоси ЖКнинг 74-моддасига асосан шу муддатга аҳлоқ тузатиш ишлари жазосига алмаштирилган, жиноят ишлари бўйича Наманган шаҳар судининг 28.10.2020 йилдаги ажримига кўра ўталмаган 1 йил 11 ой 15 кун аҳлоқ тузатиш ишлари жазосини ўташдан ЖКнинг 73-моддасига асосан муддатидан илгари шартли равишда озод қилинган, Наманган шаҳар, “Даштбоғ” МФЙ, С.Шерози кўчаси 10-уйда яшайди, муносиб ҳулқ-атворда бўлиш ҳақида тилхат эҳтиёт чораси қўлланилган, айблов далолатномаси нусхасини 28.01.2022 йилда олганга

нисбатан 1-1601-2203/99-сонли жиноят ишини кўриб чиқиб қуйидагиларни

АНИҚЛАДИ:

Судланувчи И.Пулатовга нисбатан 11.03.2021 йилда жиноят ишлари бўйича Наманган шаҳар суди томонидан 6 ой муддатга маъмурий назорат ўрнатиш тўғрисида қарор чиқарилиб, “ҳар ойнинг 15 куни Наманган шаҳар бўйича ИИО ФМБдан рўйхатдан ўтишлик, спиртли ичимлик ва гиёхвандлик воситаларини истеъмол қилмаслик” каби чекловлар ўрнатилишга қарамасдан И.Э.Пўлатов 2021 йил 5 август куни жиноят ишлари бўйича Наманган шаҳар суди томонидан Ўзбекистон Республикаси МЖтКнинг 206-моддасида кўрсатилган ҳуқуқбузарликни содир этганлиги учун базавий ҳисоблаш миқдорининг 3 баробар миқдорида 735.000 сўм жарима жазоси тайинланган.

Шунингдек, И.Пулатовга ўрнатилган маъмурий назорат чекловлари, унга кўра, хар ойнинг 15 куни Наманган шаҳар ИИО ФМБдан рўйхатдан ўтишлик, хар куни кеч соат 22:00дан эрталаб соат 06:00га қадар ўзи яшаб турган Наманган шаҳар, “Даштбоғ” МФЙ, “С.Шерозий” кўчаси 10-уйдан чиқмаслик; Наманган шаҳар ҳудудидан ИИБнинг рухсатисиз чиқиб кетмаслик; муайян жойлар ресторан, кафе, барларда бўлишни тақиқлаш ва спиртли ичимлик истеъмол қилмаслик; чекловлари ўрнатилишига қарамасдан, муқаддам маъмурий назорат чекловларини бузганлиги учун маъмурий жавобгарликка тортилганлигидан ўзига тегишли хулоса чиқариб олмасдан, такроран маъмурий назорат қоидаларини бузиш йўлига кириб, ўрнатилган маъмурий назорат қоидаларидан қасддан бўйин товлаб, 2021 йил 31 август куни ўзи яшаб турган Наманган шахар “Даштбоғ” МФЙ, “С.Шерозий” кўчаси, 10-уйда кеч соат 22:00дан сўнг бўлмаганлиги аниқланган. 

Судланувчи И.Пулатов айбига тўлиқ иқрор бўлиб, судга қуйидагиларни, муқаддам 4 маротаба судланганлиги, суднинг қарори билан унга маъмурий назорат ўрнатилгани, 31.08.2021 йилда опаси Пўлатова Муяссар Эргашбоевнани холидан хабар олиш мақсадида Давлатобод тумани, 2-кичик ноҳия 17-уй 18-хонадонга борганида опаси М.Пўлатовани саломатлиги яхши эмаслигини кўриб унга қараш мақсадида шу куни уни яшаш хонадонида тунаб қолганлиги, шу куни ИИБ ходимлари уйига бориб текширишганда у кеч соат 22:00дан 06:00гача яшаш хонадонида бўлиши ҳақидаги судни талабини бажармаганлиги аниқлангани, ушбу чекловга лоқайд бўлиб қолгани, бу унинг хатоси эканлиги, бошқа такрорланмаслигини, қилган ишидан қаттиқ пушаймондалигини, опасини соғлиғи ёмон бўлганлиги учун шу ишни қилишга мажбур бўлгани, хозирда қилган ишидан чин кўнгилдан пушаймондалигини, оилавий шароитини оғирлигини, оиласининг ундан бошқа боқувчиси йўқлигини инобатга унга нисбатан қонуний енгиллик беришни сўради.

Гувох Д.Қаюмова судга қуйидагиларни, 09.09.2021 йил Наманган шаҳар, “Даштбоғ” МФЙ раис ўринбосари лавозимида ишлагани, шу куни тахминан соат 13:30 да МФЙ идорасини ичида бўлган вақтида шу махаллада яшовчи Пўлатов Исмоил Эргашбоевични шарий никоҳдаги турмуш ўртоғи Мунаввар келгани ва ундан маҳалла профилактика инспектори А.Хамраев 
31.08.2021 йил куни турмуш ўртоғи И.Пўлатов қаерда эди деб сўраган вақтида уни шу куни Давлатобод туманида яшовчи опаси М.Пўлатовани яашаш уйига кетганлигини айтган вақтида у шу ерда уни айтган гапларини эшитиб тургани, сўнг А.Хамраев М.Умаровадан ҳолат юзасидан тушунтириш хати олмоқчи бўлганида у идорадан югуриб зарда қилиб чиқиб кетгани, шу куни у ва идорада бўлган “Даштбоғ” МФЙда аҳолини бандликка кўмаклашиш маркази ёрдамчи инспектори Дадабоева Зухра Соли қизи ҳам бўлгани, сўнг профилактика инспектори А.Хамраев ҳолат юзасидан “Маьмурий назоратда турган фуқарони турмуш ўртоғини тинглаш юзасидан баённома” расмийлаштиргани, у холис бўлиб имзо чекиб берганлигини кўрсатди.

Тарафларнинг розилиги билан суд мажлисига келмаган гувох М.Пулатованинг дастлабки терговда берган кўрсатуви ўқиб эшиттирилди.

Суд, суд мажлисида тўпланган далилларга ҳуқуқий баҳо бериб, судланувчи ва гувохнинг кўрсатувларини тинглаб ҳамда жиноят иши материалларини атрофлича ўрганиб чиқиб ва таҳлил қилиб, гарчанд судланувчи И.Пулатов айбига тўлиқ иқрор бўлиб иқрорий кўрсатувлар берган бўлсада, унинг юқорида кўрсатилган жиноятни содир этганликдаги айби, ўзининг суддаги иқрорий кўрсатувларидан ташқари, суд мажлисида сўроқ қилинган гувохнинг кўрсатуви, дастлабки терговдаги кўрсатувлари ўқиб эшиттирилган гувох М.Пулатованинг дастлабки терговдаги кўрсатуви, суднинг ҳукми, маъмурий назорат ўрнатиш ҳақидаги суднинг қарори, билдирги, баённома ҳамда жиноят ишида мавжуд бўлган бошқа объектив далиллар йиғиндиси билан тўлиқ исботланди.

Суд, судланувчи И.Пулатов томонидан содир этилган жиноятнинг юридик квалификациясини муҳокама қилиб, дастлабки тергов органи томонидан унинг жиноий хатти-ҳаракатлари Ўзбекистон Республикаси ЖКнинг 226-моддаси 1-қисми билан билан тўғри квалификация қилинган деб ҳисоблайди.

Суд, судланувчи И.Пулатовга жазо тури ва миқдорини белгилашда Ўзбекистон Республикаси Олий суди Пленумининг 03.02.2006 йилдаги “Судлар томонидан жиноят учун жазо тайинлаш амалиёти тўғрисида”ги қарорининг 3-бандига кўра “Жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларга мувофиқ бўлиши керак”лиги ҳақидаги раҳбарий тушунтиришга амал қилиб, Ўзбекистон Республикаси ЖКнинг 8-моддасида “Жиноят содир этишда айбдор бўлган шахсга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига айбнинг ва шахснинг ижтимоий хавфлилик даражасига мувофиқ бўлиши керак” деб кўрсатилганлиги сабабли унга жазо тайинлашда 
у томонидан содир этилган жиноятнинг ижтимоий хавфлилик даражасини, унинг шахсини, айбига тўлиқ иқрор бўлиб, қилмишидан чин кўнгилдан пушаймонда эканлигини, муқаддам судланганлигини, оилавий ва моддий шароитини, вояга етмаган фарзанди борлигини, оилада ягона боқувчилигини, ижтимоий фойдали мехнат билан шуғулланишини, жиноят содир қилишига сабаб бўлган холатларни, жиноят содир этилганидан кейинги хулқ-атворини, жиноятни содир этиш сабаблари ва бунга олиб келган шарт-шароитларни, шунингдек содир этилган жиноятнинг ҳусусияти ва ижтимоий хавфлилик даражасини жиддий камайтирувчи ҳолатларини инобатга олиб, қонунийлик, инсонпарварлик, одиллик ва жавобгарликнинг муқаррарлиги принципларига қатъий амал қилган ҳолда ЖКнинг 7-моддасида, жазо ва бошқа ҳуқуқий таъсир чоралари жисмоний азоб бериш ёки инсон қадр-қимматини камситиш мақсадини кўзламаслиги, жиноят содир этган шахсга нисбатан у ахлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо тайинланиши ёки бошқа ҳуқуқий таъсир чораси қўлланилиши кераклиги, жазолашдан кўзланган мақсадга ушбу Кодекс Махсус қисмининг тегишли моддаларида назарда тутилган енгилроқ чораларни қўллаш орқали эришиб бўлмайдиган тақдирдагина оғирроқ жазо чоралари тайинланиши мумкинлиги белгиланганлиги сабабли у айбланаётган модда санкциясида назарда тутилган уни ахлоқан тузалиши ва янги жиноят содир этишининг олдини олиш учун зарур ҳамда етарли бўладиган озодликни чеклаш жазоси тайинлашни ҳамда қўшимча тақиқ (чеклаш) 
ва мажбуриятларни юклашни лозим топади.

Шунинг у, муқаддам жиноят ишлари бўйича Наманган шаҳар судининг 23.03.2017 йилдаги ҳукмига кўра ЖКнинг 169-моддаси 3-қисми “а” банди билан 5 йил озодликдан маҳрум қилиш жазосига судланганлигини, жиноят ишлари бўйича Зангиота туман судининг 31.05.2019 йилдаги ажримига кўра ўталмаган 2 йил 9 ой 29 кун озодликдан маҳрум қилиш жазоси ЖКнинг 
74-моддасига асосан шу муддатга аҳлоқ тузатиш ишлари жазосига алмаштирилганлигини, жиноят ишлари бўйича Наманган шаҳар судининг 28.10.2020 йилдаги ажримига кўра ўталмаган 1 йил 11 ой 15 кун аҳлоқ тузатиш ишлари жазосини ўташдан ЖКнинг 73-моддасига асосан муддатидан илгари шартли равишда озод қилинганлигини ва мазкур жиноятни шартли муддат тугамасдан туриб содир қилганлигини, ЖКнинг 73-моддаси 5-қисмида “Жазони ўташдан муддатидан илгари шартли равишда озод қилиниб, жазонинг ўталмаган қисми мобайнида қасддан янги жиноят содир этган шахсга нисбатан суд ушбу Кодекснинг 60-моддасида назарда тутилган қоидаларга мувофиқ жазо тайинлайди.” деб кўрсатилганлиги сабабли, ЖКнинг 60,61-моддаси тартибида суд янги ҳукм бўйича тайинланган жазо муддатига илгариги ҳукм юзасидан ўталмай қолган жазо муддатини қисман қўшишни лозим топади.

Ўзбекистон Республикаси ЖПКнинг 454-457, 460, 463, 465-468, 471-473-моддаларига асосан, суд 

ҲУКМ ҚИЛДИ:

Судланувчи Пулатов Исмоил Эргашбоевич Ўзбекистон Республикаси ЖКнинг 226-моддаси 1-қисмида назарда тутилган жиноятни содир этганликда айбли деб топилсин.

Судланувчи Пулатов Исмоил Эргашбоевичга Ўзбекистон Республикаси ЖКнинг 226-моддаси 1-қисми билан 1 (бир) йил озодликни чеклаш жазоси тайинлансин.

Ўзбекистон Республикаси ЖКнинг 60,61-моддалари тартибида жиноят ишлари бўйича Наманган шаҳар судининг 23.03.2017 йилдаги ҳукмига кўра тайинланган жазонинг ўталмаган қисми мазкур ҳукм билан тайинланган жазога қисман қўшилиб, Пулатов Исмоил Эргашбоевичга 1 (бир) йил 
6 (олти) ой озодликни чеклаш жазоси тайинлансин.

Судланувчи И.Пулатовга у ёки бу сабаб билан сутканинг муайян вақтида, яъни соат кечки 22-00 дан эрталабки 06-00 га қадар яшаш жойидан чиқиши чеклансин.

Озодликни чеклаш судланувчи И.Пулатовни яшаш жойи хисобланган Наманган шаҳар, Даштбоғ МФЙ, С.Шерози кўчаси 10-уйда ўташ белгилансин.
Судланувчи И.Пулатовнинг зиммасига жазони ижросини назорат қилувчи органнинг розилигисиз яшаш жойини ўзгартирмаслик, Наманган вилояти ҳудудидан ташқарига чиқмаслик тарзидаги қўшимча тақиқлар (чеклашлар) юклатилсин.

Озодликдан чеклаш жазоси муддати, ҳукм ижрога қабул қилиниб, 
у хисобга олинган кундан бошлаб ҳисобланиб, тақиқ (чеклашлар)ларга риоя қилиш ва мажбуриятни бажарилишини назорат қилиш Наманган шаҳар ИИО ФМБ Пробация бўлими зиммасига юклатилсин.

Ҳукм қонуний кучга киргач судланувчи И.Пулатовга қўлланган муносиб ҳулқ-атворда бўлиш ҳақида тилхат эҳтиёт чораси бекор қилинсин.
Судланувчи И.Пулатовга:

-жазони ўташ даврида ўзининг жиноий қилмишларини англаб етган, тузалиш йўлига қатъий ўтган бўлса, суд маҳкумга нисбатан илгари тайинланган тақиқларни (чеклашларни) тўлиқ ёки қисман бекор қилиши мумкинлиги;

-озодликни чеклаш тариқасидаги жазони ўташдан қасддан бўйин товлаган, шунингдек суд томонидан ўз зиммасига юкланган мажбуриятларни бажармаган тақдирда, суд озодликни чеклаш жазосининг ўталмай қолган муддатини бошқа турдаги жазо билан алмаштириши мумкинлиги ҳақида тушунтирилсин.

Ҳукм устидан апелляция шикояти ва протест ҳукм эълон қилинган кундан эътиборан йигирма сутка ичида, маҳкум томонидан эса унга ҳукмнинг нусхаси топширилган кундан эътиборан шундай муддат ичида шу суд орқали Наманган вилоят суди жиноят ишлари бўйича судлов ҳайъатига берилиши мумкин.

Раислик қилувчи, судья


имзо



Э.Пирматов
Ҳукм нусхаси
аслига тўғри, судья______________

